
iǔ-duōi.



	¶ Cèng o̿ gâ̤ hiáng-dī à, nì niōng gi̿-diū uòi Cṳ̌ Iǎ-Sú Gí-Dŭ gâ̤ sǎ̤-dǔ chîng-mâng uā gâ̤ dī;
	Gṳ̀-huo̿i-nêng iáu nì uā, Da̿u si̿-ga̿i sṳē-mṳě gâ̤ sî-hē, cǒng iǔ ŭ kiáng-māing nêng gâ̤, í-diū cù-cī séng-di̿ siǒng gâ̤ làing dī ca̿ ŭ ēng ge̿ng Ciōng-Di̿ gâ̤ dī.
	Iŏ̤ng cì-cě̤ng gâ̤ nêng ēng iáu ga̿u-hō câi cì-dó, cī ca̿ cī cì-bó̤ng, í-diū cù-cī sáng-chěng gâ̤ sia̿ng-ki̿, ēng-nǎing dă̤-diō̤ Se̿ng-Sěng.
	Cèng o̿ gâ̤ hiáng-dī à, nì niōng nà nì děng se̿ng gâ̤ dàu-lǐ ce̤̿ng dī-gí, nà cù-cī kṳé da̿u ciōng-bíng, ka̿u-diū Se̿ng-Sěng gǐ-dǎu,
	Niōng ka̿u-diū Ciōng-Di̿ gâ̤ o̿-séng cù-cī bǎu-diū cù-cī, dǎing uòi Cṳ̌ Iǎ-Sú Gí-Dŭ kǒ̤-lǐng nêng nă nì dă̤-diō̤ ě̤ng-ṳ̌ing gâ̤ sáng-miāng.
	Ŭ cì-bó̤ng nêng dǐ-bíng iǔ cì-dǎing ngǐ-séng gâ̤; nì niōng kǒ̤-lǐng gṳ̀;
	Gu̿ iǔ cì-dǎing nì niōng ko̤̿ giù gṳ̀, su̿-sio̿ng giǎng hǒ-di̿ tuói gṳ̀ chṳ̆ lâ̤; gu̿ iǔ cì-dǎing, nì niōng giáng-séng kǒ̤-lǐng gṳ̀; ciū-sī gṳ̀ gâ̤ í-ciông nă nṳ̀-séng táng-du̿ gâ̤ làing dī lōng í-nŏ̤-tiāu, iǎ niōng nǔ.
	¶ Cǒng-lâ̤ cì-ciă Ciōng-Di̿ ciū-sī giù uòi-huo̿i-nêng gâ̤ Cṳ̌, iǔ-nǎing-ge̿ bǎu-hū nì mài gé-káu-ǐ, nà nì mǎu hô̤ng mǎu suǎ duo̿i ko̤̿, duōi ka̿u-uòi gṳè da̿u cù-cī ě̤ng-iāu gâ̤ mīng-chîng,
	Ngṳ̄ing ě̤ng-iāu, ṳ́-ngǐng, duōi gṳ̌ing-ba̿ng, duōi cǒ-nǎing, ka̿u-diū uòi Cṳ̌ Iǎ-Sú Gí-Dŭ dú gṳ́ nă gṳ̀, cù-gǔ ì-lǎi, cì-dā̤ da̿u diǎu-diǎu dō-dō. Chěng séng sù ngṳ̄ing.

